
Vətən müharibəsi qəhrəmanları

İntiqamın Vətən qisası
Söhbət Masallıda anadan olanda İntiqam adı verilən, məlum Aprel 

döyüşlərində şəhid olmuş qardaşı Nurlanın və digər hərbçilərin qisasını 
İkinci Qarabağ müharibəsində alan igidlər-igidi soydaşımızdan gedir. Bu 
gün onunla - Vətən Müharibəsi Qəhrəmanı İntiqam Əsgərli ilə bütün el-oba, 
bütün xalq fəxr edir.

Qeyd edək ki, İntiqamla Nurlan 
 2016-cı ildə /ələtəpə uğrunda döyüşlər-
də birgə iştirak ediblər. 20 yaşlı Nurlan o 
zaman igidliklə həlak olub və onun nəşini 
döyüş meydanından İntiqam özü çiynin-
də çıxarıb. Nurlan ölümündən sonra III 
dərəcəli “Hərbi xidmətdə fərqlənməyə 
görə” medalı ilə təltif edilib. Onu itirdiyi 
üçün yanıb-yaxılan böyük qardaş İntiqam, 
nəhayət, 2020-ci ildə başlanan savaşda 
düşmənlərə öz sözünü sonadək deyə bilib 
və Xüsusi Təyinatlıların kəşfiyyatçı giziri 
kimi misilsiz hünər göstərərək əbədiyyətə 
qovuşub.

İki şəhid anası Ziba xanım İntiqamla 
son görüşünü bütün təfərrüatı ilə xatırla-
yır: “O axşam bizimlə halallaşmaq üçün 
kəndə gəldi. Evdə təkcə mənə mühari-
bənin başlayacağını söylədi və sonra da 
əlavə etdi ki, qardaşımın qisasını alma-
sam, rahat olmaram. Həmin gün gecə saat 
1-ə qədər danışdıq. Nurlanın xatirəsinə 
bir guşə düzəltmişik, İntiqam səhər saat 
5-ə qədər o otaqdan çıxmadı. Sübh tez-
dən namaz qıldı və hava açılmamış getdi. 
Halallıq verdim, ehtiyatlı ol, ümidimiz  
sənsən, – dedim balama. Axırıncı dəfə 
oktyabrın 18-i danışdıq. Dedim ki, anan 

qurban, kaş, quş olub uçaydım yanına, 
düşmənin birini sən vuranda, birini də mən 
vuraydım. Dedi ki, ana, ehtiyac yoxdur, 
burada elə igid oğullar var ki”...

İntiqam 2020-ci il noyabrın 8-nə qə-
dər şərəÀi döyüş yolu keçib. Xocavənddə, 
Kəlbəcərdə məğrur qartal kimi qıy vuran-
lardan, düşmən üstünə göz qırpmadan şı-
ğıyanlardan olub. Şuşada əlbəyaxa döyüş-
lərə və dağa dırmanma əməliyyatınadək 
iştirak edib. Komandiri ona geri qayıtmağı 
məsləhət görüb. /akin İntiqam razı ol-
mayıb. Deyib ki, öldü var, döndü yoxdur. 
Mən qarşıma qisas almağı məqsəd qoymu-
şam. Belə bir vaxtda geri çəkilsəm, anam 
məni bağışlamaz”. Və o, Şuşanın alındığı 
gün orada həlak olub.

Bu günlərdə Masallıya getmişdim. İcra 
hakimiyyəti aparatının qarşısındakı Zəfər 
meydanında “Dəmir yumruq” abidəsini, 
şəhidlərin şəkilləri vurulmuş lövhələri zi-
yarət elədim. Ön lövhənin sol tərəfindəki 
siyahıda Nurlan və İntiqamın adlarına rast 
gəldim. Vətən Müharibəsi Qəhrəmanı ol-
duğuna görə, digər 4 eloğlusu ilə bərabər 
İntiqamın əzəmətli büstü də orada qoyu-
lub. Bir neçə gün əvvəl – Anım günündə 
büstlərin önünə qoyulmuş güllərin heç biri 

solmamışdı. Həmişə təzə-tər olan xatirələ-
ri kimi. Düşündüm ki, şəhidlər ölmədikləri 
kimi, onların adına dərilən güllər də sol-
maq bilmir.

İntiqam Əsgərlinin təltif sənədində 
də yazıldığı kimi, o, Azərbaycanın ərazi 
bütövlüyünün bərpa edilməsində xüsusi 
xidmətlər göstərib və qarşıya qoyulmuş 
döyüş tapşırığını yerinə yetirən zaman mi-
silsiz qəhrəmanlıq nümunəsi ilə fərqlənib.

...İndi Əsgərlilər ailəsində yenə də 
 İntiqam deyə çağrılan bir igid böyüyür. 
Qəhrəman ata həlak olandan bir neçə ay 
sonra Nur adlı qız balasının qardaşı doğu-
lub və ona atasının adını qoyublar. 

...İkinci Qarabağ müharibəsinin şəhid polkovnik-leytenantı Anar Şükürov 
1977-ci ildə Sumqayıtda dünyaya göz açıb, Ağdərədə igidliklə həlak olub və 
Bakıdakı 2-ci Fəxri xiyabanda torpağa tapşırılıb. Qəhrəman şəhidlərimizin 
hamısı kimi, onun da adı ölkəmizin bütün guşələrində ehtiramla anılır.

“530” yüksəkliyi – igidlik zirvəsi 
Vətən müharibəsindən bir neçə il əv-

vəl Naxçıvan Əlahiddə Ümumqoşun Or-
dusunun sıralarından ehtiyata buraxılmış 
Anar daha öncə uzun illər Xüsusi Təyi-
natlı  Qüvvələrin tərkibində qrup və tabor 
komandiri vəzifələrini daşımışdı. 2020-ci 
ilin 27 sentyabrında davanın başlanması 
xəbərini eşidən kimi Səfərbərlik və Hər-
bi Xidmətə dağırış üzrə Dövlət Xidmə-
tinə dəfələrlə müraciət eləsə də, ona hələ 
gözləməli olduğu bildirilib. Amma Anar 
Şükürov gözləyə bilməyib, döyüşlərə atıl-
maq üçün səbirsizlik göstərərək, 1-ci Ordu 
Korpusunun rəhbərliyinə müraciət edib və 
istəyinə çatıb – tezlikə “Həmlə” taborunun 
komandiri olaraq döyüşlərə cəlb olunub.

Mayor Anar Şükürov 2020-ci il 
 sentyabrın 27-də Ermənistan işğalı altın-
da olan torpaqlarımızın azad edilməsi və 
Azərbaycanın ərazi bütövlüyünün bərpa 
olunması üçün başlanan Vətən müharibəsi 
zamanı Suqovuşan uğrunda gedən döyüş-
lərdə mərdliklə savaşıb. Oktyabrın 16-da 
Ağdərə istiqamətində “530” strateji nöqtə-
si istiqamətində əsgərini xilas etmək üçün 
sinəsini sipər edərək şəhadətə ucalıb.

Onun yenidən hərbi xidmətə cəlb olun-
masına kömək etmiş zabit dostlarının de-
diklərinə görə, həmin gün Ağdərəyə yol 
açılmalı idi və buna görə şiddətli döyüş-
lər gedir, necə deyərlər, yer-göy dağılırdı. 
Bölmələrimiz artıq yüksəkliyə qalxmışdı, 
2 mərtəbə deyilən yerdə savaş davam edir-
di. Ermənilərin, təqribən, 350-400 nəfərlik 
qruplaşması Göyarx kəndi istiqamətindən 
yüksəkliyi qaytarmaq üçün əks-həmləyə 
keçirdi. 

Rabitəçinin qışqırıq səsi gəlirdi: “Düş-
mənin Ağdərə istiqamətindən 10 maşın 
şəxsi heyətlə dolu kolonu, 4 tank, 4 BMP-
2-si Göyarxa doğru irəliləyir, təcili vurun, 
təcili vurun”. Artilleriya bölmələrimizin 
dəqiq atəşi ilə kolon yolda vuruldu, düş-
mənə məxsus texnikaya imkan verilmədi 
ki, döyüşə girsin, hamısı bir-bir sıradan 
çıxarıldı. Hər şey əla gedirdi, hərbçilərimiz 
sevincdən sanki uçurdular. Amma birdən 
rabitədə kimsə qışqırmağa başladı: “Kom-
bat şəhid oldu, kombat şəhid oldu...” Belə-

liklə, o gün “530” yüksəkliyi alınsa da, 
Anar Şükürov böyük igidliklə həlak oldu. 

Azərbaycan Prezidenti İlham  Əliyevin 
9 dekabr 2020-ci il tarixli Sərəncamına 
əsasən, Anar Şükürova “Vətən Müharibə-
si Qəhrəmanı” adı verilib. Ondan 1 həftə 
sonra “Vətən uğrunda”, daha 2 həftə sonra 
isə “Suqovuşanın azad olunmasına görə” 
medalları ilə təltif edilib.

Bakının Binəqədi rayonu, 6-cı mikro-
rayondakı bir küçəyə və Sumqayıtda əla 
qiymətlərlə oxuduğu 25 nömrəli məktəbə 
onun adı verilib. Bu təhsil ocağında ötən 
ilin sentyabrında Anar Şükürovun büstü-
nün və xatirə muzeyinin açılışı olub. Mu-
zeydə şəhidin uşaqlıq və hərbi xidmət döv-
rünə aid eksponatlar, fotolar, sənədlərin 
surətləri toplanıb. Məzunu olduğu Azər-
baycan Texniki 8niversitetində də onun 
xatirəsinə həsr olunan guşə yaradılıb.

Anar Şükürov İkinci Qarabağ sava-
şında qəhrəman adına layiq görülmüş 6 
sumqayıtlıdan biridir. Onlardan öncə isə 4 
sumqayıtlı ölümündən sonra Milli Qəhrə-
man adı ilə təltif olunub. Deməli, gənclik 
şəhərində vətənpərvərlik ruhu daim yüksək 
olub, qəhrəmanlıq ənənələri mənəvi miras 
kimi uca tutulub. Elə Anarın nümunəsi 
buna aşkar sübutdur.

Gənc zabitin general Polad Həşimov sevgisi 
glkəmizin müstəqilliyi uğrunda qəhrəmanlıqla mübarizə aparan, bu yol-

da həyatını qurban verərək ən uca zirvəyə ± şəhidlik məqamına ucalanlardan 
biri olan Rahib Bəxtiyar oğlu Babayev 1985-ci il iyunun 19-da Şahbuz rayo-
nunun Külüs kəndində anadan olub. İlk təhsilini kənd, daha sonra Naxçıvan 
şəhər 14 nömrəli məktəbdə alıb. 

2002-ci ildə Cəmşid Naxçıvanski adı-
na hərbi liseyi bitirən gənc Heydər Əliyev 
adına Ali Hərbi Məktəbdə hərb sənətinin 
incəliklərinə yiyələnib. 2006-cı ildən ley-
tenant rütbəsi alaraq hərbçi kimi peşəkar 
fəaliyyətə başlayıb. İlk iş yeri Sumqayıt 
şəhər Hacı Zeynalabdin qəsəbəsindəki hər-
bi hissə, ilk komandiri isə Polad Həşimov 
olub.

Şəhidin həyat yoldaşı Aygün xanım 
bildirir ki, Rahib həmişə Polad Həşimov-
la fəxr edərdi: 18 illik xidmətinin 8 ilini 
Murovda keçirmişdi. Qüsursuz xidmətə 
görə dəfələrlə fəxri fərmanlar, medallar 
və Ali Baş Komandanın xüsusi mükafatı 
ilə təltif olunmuşdu. Nədənsə Kəlbəcəri 
daha çox sevirdi. Bəlkə də bu rayonun 
azadlığını görmək onun ən böyük arzusu 
idi...

Rahib döyüşlərdə öz vəzifəsini layiqin-
cə yerinə yetirib. Düşmənin strateji əhə-
miyyətli “Canavar” sol döyüş mövqeyinin 
götürülməsində şəxsən iştirak edib. “Cana-
var” sağ adlanan yüksəkliyin alınmasında 

istiqamət komandiri kimi iştirak edib. Hər 
iki yüksəklik döyüşlərin ilk günündə ma-
yor Rahib Babayevin rəhbərliyi ilə düş-

məndən tam təmizlənib. “Canavar” Vətən 
müharibəsi başlanandan ermənilərdən alı-
nan ilk post idi. 

Silahdaşlarının sözlərinə görə,  2020-ci 
il sentyabrın 27-30-da düşmənin yuxarı-
da adları çəkilən strateji yüksəkliklərdə 
qoyub qaçdığı iri çaplı silahlardan Rahib 
Babayev elə onların özünə qarşı istifadə 
edərək bir neçə düşmən texnikasını məhv 
edib. Hərbçilər arasında mərd, qorxmaz, 
cəsarətli komandir kimi tanınıb. 

Deyirlər ki, Rahib həmişə düşmən üzə-
rinə cəsarətlə, sevinclə, gülə-gülə gedib. 
Döyüşdə qolundan ağır yaralansa da, dö-
yüş meydanını tərk etməyib. Yaralı halda 
vuruşaraq yaralanmış əsgərlərinin həyatı-
nı xilas edib. Düşmənin xeyli sayda hərbi 
texnikasını və canlı qüvvəsini məhv edib. 
Düşmən tərəfindən atılan artilleriya mər-
misindən ağır yaralanıb və şəhadətə yüksə-
lib. Oktyabrın 2-də Sumqayıt şəhər Şəhid-
lər xiyabanında dəfn olunub.

“Canavar postu”nun fatehi Rahib Ba-
bayev ölümündən sonra Prezident İlham 
Əliyevin sərəncamları ilə “Azərbaycan 
Bayrağı” ordeni, “Vətən uğrunda” və 
“Kəlbəcərin azad olunmasına görə” me-
dalları ilə təltif edilib. 

Ana oğul böyütmüşdü...
Ələkbər İsgəndər oğlu Ələsgərov 1998-ci il sentyabr ayının 3-də Bakı şəhə-

rində anadan olub. 2015-ci ildə Mikayıl Müşfiq adına 18 saylı məktəbi biti-
rib. Həmin il Azərbaycan dənizçilik kollecinə daxil olduqdan sonra müddətli 
həqiqi hərb keçib. Vətən müharibəsinin ilk günlərindən döyüşlərə qatılıb. 

2020-ci il oktyabrın 1-də Füzulinin 
Alxanlı kəndi uğrunda qəhrəmancasına 
şəhid olub. Hökməli qəbiristanlığında dəfn 
edilib. Hərbi hissə qarşısında qoyulmuş 
tapşırıqların icrası zamanı vəzifə borcu-
nu şərəÀə yerinə yetirdiyi üçün Azərbay-
can Prezidenti İlham Əliyevin 15 dekabr 
 2020-ci il tarixli sərəncamına əsasən ölü-
mündən sonra “Vətən uğrunda” və “Füzu-
linin azad olunmasına görə” medalları ilə 
təltif olunub.

“Ələkbər biz evlənəndən 17 il son-
ra doğulub. 22 yaşında itirdik onu... Hər 
işində dəstək olmağa çalışırdım”. Ələkbər 
Ələsgərovun atası İsgəndər Ələsgərov belə 
deyir. Ardını gətirə bilmir, “Qoy anası da-
nışsın”. Sveta Ağayeva bildirir: – Ələkbər, 
eləcə də qardaşı uşaqlıqdan əsgər paltarı 
geyinməyi xoşlayırdılar, taxtadan tapança 
düzəldirdilər. Ələkbər həmişə əlini kürə-
yimə vurub deyirdi ki, görərsən, necə oğ-
lanlar böyütmüsən, torpaqlarımızı biz ala-
cağıq. Nə qədər desəm də ki, torpaqlar sülh 
yolu ilə alınacaq, dediyindən dönmürdü. 
Deyirdi, şəhid olsam, dingiz Mustafayevin 
“Ana, mən şəhid oldum” mahnısını qoyub 
qulaq asarsan. Dediyi oldu. Sanki oğlum 
şəhid olmaq üçün yaşamışdı.

Sveta Ağayeva danışır ki, Horadiz 
tərəfdəki hərbi hissədə xidmət etmiş Ələk-
bər general-mayor Polad Həşimov həlak 
olandan sonra könüllü olaraq orduya ya-
zılıb: – Sentyabrın 21-i telefonuna zəng 
gəldi ki, hərbi komissarlıqda olmalısan. 
Mən ona nə sarıldım, nə də görüşdüm. 

Dedi, təlimə gedib qayıdacam. Amma son 
gedişi oldu... Cəmi 2 dəfə zəng vurdu, 
Füzulidə olduğunu dedi. Soruşurduq ne-
cəsən, bizim qorxmamağımız üçün düzünü 
demirdi. Amma atışma səslərini eşidirdim. 
Oktyabrın 1-də zəng gəldi, Ələkbərin ana-
sı olub-olmadığımı soruşdular və heç nə 
demədən dəstəyi asdılar. Başa düşdüm 
ki, pis bir şey olub. Sonra evə polis gəldi, 
onun arxasınca çıxanda küçədə böyük bir 
izdiham gördüm. Hər şey aydın idi, oğlum 
şəhid olmuşdu«

Atanız cənnətdədir, şəhid balaları
2021-ci il ailəsində qız övladı dünyaya gəldi. Onda Elmanın anası Lalə, ba-

cısı Sara, həyat yoldaşı Zərifə kədər qarışıq sevins hissi keçirirdilər ± körpə-
nin atası artıq 3 ay idi ki, həyatda yox idi, dünyaya isə onu canlı yadigarı 
gəlmişdi.

Şəhid Elman Babayevin anası /alə 
xanım deyir: “Xeyli götür-qoy etdim. Fi-
kirləşdim, elə ad qoymalıyam ki, Elma-
nın taleyinə uyğun gəlsin, onun ruhunu 
yaşatsın. Bir halda ki, onun yadigarı, son 
nişanəsidir, dedim ki, onda qoy adı da Ni-
şanə olsun”.

Ana köks ötürərək davam edir: “O, mü-
haribəyə gedəndə qızı olacağını bilirmiş. 
Evdən çıxandan sonra ağlına nə gəlibsə bir 
də geri qayıtdı. Üzümdən öpüb pıçıltı ilə 
dedi: “Qayıtmasam, qızımın adını sən qo-
yarsan«” Evdəkilər, qohum-əqrəba soruş-
dular ki, Elman sənə nə dedi" Qəhər məni 
boğdu, heç nə deyə bilmədim. Bu, onun 
haradan ağlına gəlmişdi, deyə bilmərəm. 
Amma aradan bir neçə gün keçəndən sonra 
balamın qara xəbəri gəldi”.

Elman hərbi xidmətini Murovda Polad 
Həşimovun rəhbərlik etdiyi hərbi hissədə 
keçmişdi. Onun imzası ilə çoxsaylı təşək-
kürnamə almışdı. Evə qayıdandan sonra da 
öz komandiri haqqında tez-tez danışırdı. 
2020-ci ilin yayında general-mayor Polad 
Həşimovun şəhid olması ona çox ağır təsir 
etdi.

Vətən müharibəsinin ilk günlərindən 
Elman Murov yüksəkliyi uğrunda döyüş-
lərə qoşulub. Cəbhə yoldaşları onun çox 
ürəklə və cəsarətlə döyüşdüyünü deyirlər. 
Onların dediyinə görə, sanki ölümünü gö-
zünün önünə almışdı. Hətta əməliyyat vax-
tı hamıya ürək-dirək verib, cəsarətli olma-
ğa çağırıb. “Onsuz da nə olacaqsa olacaq. 
Qətiyyən xoş olmayan, pis şeyləri gözü-
nüzün qabağına gətirməyin. Gec-tez, əv-
vəl-axır bu məsələ yekunlaşmalı, xalqımız 
bu bəladan qurtulub rahat nəfəs almalıdır. 
İndi onu yekunlaşdırmaq bizim üzərimizə 

düşüb. Ona görə bu işi yekunlaşdırmalı-
yıq”, - deyirmiş.

Dediyi kimi də olub. Vətən müharibə-
sinin beşinci günü yenə həmişəki kimi çox 
böyük cəsarətlə, yoldaşlarına ürək-dirək 
verə-verə döyüşüb. Elə həmin gün Murov-
dağ yüksəkliyində Elmanın Vətən yolun-
da, torpağımızın azadlığı uğrunda hər şeyə 
hazır olan ürəyi sonuncu dəfə vurub«

/alə xanım söhbətində deyib: “dalı-
şırdı ki, hər gün zəng etsin, məni, bacısını, 
həyat yoldaşını nigaran qoymasın. İlk gün-
lər mənə təlimdə olduğunu deyirdi, qətiy-
yən müharibə haqqında danışmırdı. “Hər 
şey yaxşıdı, heç nədən narahat olma”, - de-
yirdi. Sentyabrın 30-da qapıbir qonşumuz, 
Elmanın yaxın dostu Məhəbbətin şəhid ol-
duğunu eşitdik. Həmin gün hadisəni eşidib 
qonşuya gedirdim, növbəti dəfə zəng elədi, 
mən nə qədər özümü toxtaq tutmağa çalış-
sam da, mümkün olmadı. Gördüm ki, o da 
Məhəbbətin şəhid olduğundan xəbərdardır. 
Artıq heç nəyi gizlətməyin yeri deyildi. 
“Ümidi sənə tapşırıram, ana”, - dedi. Bu, 
Elmanla son danışığım oldu”.

Yeri gəlmişkən qeyd edək ki,  Elman 
Babayev 1994-cü il noyabrın 1-də Oğuz 
rayonunun Padar kəndində anadan olub. 
Kənddəki orta məktəbə gedib. 2007-ci il-
dən təhsilini Oğuz şəhər 3 nömrəli mək-
təb-liseydə davam etdirib. 2013-2014-cü 
illərdə Azərbaycan Silahlı Qüvvələrin-
də müddətli həqiqi hərbi xidmət keçib. 
 2020-ci il sentyabrın 27-dən Murovdağ 
döyüşlərinin iştirakçısı olub. Oktyabrın 
1-də şəhidliyə ucalıb. Onun nəşini bir gün 
sonra götürmək mümkün olub. Oktyabrın 
4-də Oğuz rayonunda Şəhidlər xiyabanın-
da dəfn edilib.

Ölümündən sonra “Vətən uğrunda”, 
“Kəlbəcərin azad olunmasına görə”, “Hər-
bi xidmətlərə görə” medalları ilə təltif edi-
lib.

/alə ana sonda dedi deyir: – Hələ nə 
Ümid, nə də Nişanə atalarının şəhid ol-
duğunu başa düşmürlər. Hər dəfə “atamız 
dağlardadır, gəlib bizi gəzməyə aparacaq” 
deyirlər. Oğlu Elmanı axırıncı dəfə hərbi 
geyimdə gördüyündən onun yadında əsgər 
formasında qalıb. 8şaqlar indi də hərbi 
geyimdə kimisə görəndə “ata, ata” deyib 
qışqırırlar, onda adamın ürəyi parçalanır. 
Hər gün atalarını soruşur, onun yolunu 
gözləyirlər. Onları inandırmağa çalışırıq 
ki, atanız cənnətdədir, oradan sizə nə lazım 
olsa göndərir. Bilmirəm düz edirəm, yoxsa 
yox" Amma həqiqəti uşaqlara necə çatdıra-
cağımı da bilmirəm. Onların körpə ürəklə-
rini qırmaq mənə çox ağır gəlir.

XQ

User
Машинописный текст
Xalq qəzeti.- 2025.- 2 oktyabr, №211.- S.12.




